
Cyflwyniad

Pleser yw cyflwyno'r adroddiad hwn i'ch sylw, sy'n crynhoi prif weithgarwch Cyngor
Ysgolion Sul Cymru a Cyhoeddiadau’r Gair yn ystod 2025. Bu hon yn flwyddyn
lle cafwyd cyfle i deithio ac ymweld & nifer o Henaduriaethau, Cymanfaoedd a
Chyfundebau ledled y wlad, er mwyn cyfarfod arweinwyr ar draws yr enwadau. Diolch
am bob gwahoddiad a ddaeth i law - gan eglwysi, cyrddau chwarter, diwrnodau
gweinidogion, heb son am gyfarfodydd rhithiol. Daeth cyfle i drefnu ambell noson
adnoddau o gwmpas y wlad, heb sén am fynychu'r gwyliau enwadol a'n gwyliau
cenedlaethol.

Mae ein gwaith ar y gwefannau yn parhau, a gwelwyd gwaith datblygu adrannau
newydd o fewn ysgolsul.com a cristnogaeth.cymru yn benodol. Mae gwaith hefyd
ar y gweill i ail lansio gobaith.cymru gyda nifer o eitemau newydd. Cyhoeddwyd 9
cyfrol newydd yn ystod y flwyddyn, gan drefnu cyfarfodydd lansio a hyrwyddo ar eu
cyfer.

Bu 2025 hefyd yn flwyddyn gofiadwy i mi (Aled Davies) yn bersonol gan i mi gael
cyfnod Sabothol o 3 mis rhwng Medi a Tachwedd, a hynny yn dilyn tymor gwasanaeth
o 35 mlynedd. Bu'n gyfnod gwerthfawr iawn - a carwn fynegi fy niolchgarwch i'r
Cyngor am hyn.

Erbyn hyn mae adnoddau Cymraeg cyfoes addas ar gael ar gyfer bob achlysur bron
- ar gyfer cynnal Ysgolion Sul (o leiaf 8 cyfres amrywiol o werslyfrau), clybiau plant ac
ieuenctid, Llan Llanast, Chwarae a Chredu, deunydd addoli Roots ac adnoddau ar
gyfer ymweld ag ysgolion dyddiol. Yr her bellach yw annog ac ysbrydoli pobl yn lleol i
fynd ati o ddifri, gan gydweithio o fewn ardaloedd - ac yn gydenwadol lle mae hynny'n
ymarferol. Bydd yn braf cael cydweithio gydag enwadau a mudiadau Cristnogol eraill
i wireddu hynny, mewn cyfnod lle mae cyfartaledd oed ein cynulleidfacedd eglwysig
yn codi.

Llyfrau Newydd 2025

Llyfrau a gyhoeddwyd
yn ystod 2025

Rhai o'r llyfrau a gyhoeddwyd gennym
yn ystod 2025 oedd:

Gweddio sy’n bywhau - addasiad
Meirion Morris o Reviving Prayer gan
Owen Cottom mewn cydweithrediad
ag elusen 100 i Gymru. Cyhoeddwyd
2 gyfrol Saesneg gennym ar yr un
achlysur ar thema gweddi.

Hoff Adnodau’r Cymry - cyfrol lle mae
60 o Gymry adnabyddus yn rhannu am
eu hoff adnodau/adrannau yn y Beibl,
wedi ei gasglu a'i olygu gan Beti-Wyn
James.

Liwybr Cadfan - Cyfrol bererindod
farddonol yn llawn darluniau hyfryd, yn
dilyn Liwybr Cadfan gan Sion Aled a
Sian Northey. Roedd hwn yn broject ar
y cyd gyda Esgobaeth Bangor.

Dyrys Daith - cyfrol yn ymateb i
heriau newid hinsawdd gan Huw John
Hughes. Noddwyd gan Cyfundeb
Mén. Yn anffodus, bu farw Huw John
cyn lansio’r gyfrol yn swyddogol, ond
bu’n braf cael cyflwyno copi iddo
ymlaen llaw.

Reit Rownd - cyfrol hanes taith ffydd
gan Aled Jones Williams. Rhagair gan
Rowan Williams. Cyflwynwyd hon ar
gyfer rhestr fer Llyfr y Flwyddyn.

Yng ngolwg Ffydd gan Owain LIyr
Evans - cyfrol o 60 myfyrdod gan
Owain, ar y cyd efo gwefan Golwg360.

Cyrraedd Bannau - cyfrol
hunangofiannol gan Aled Edwards yn
cloriannu 40 mlynedd o weithgarwch
Cristnogol.

Bywyd a Phwrpas gan Arwel Ellis
Jones. Addasiad Cymraeg o Purpose
Driven Life gan Rick Warren.

Trwy'r Anialwch - cyfrol gan Trystan
Owain Hughes yn trafod pererindod,
dioddefaint a gobaith.

Llyfrau ar y gweill ar gyfer 2026 ADA

Treuliwyd amser hefyd yn gweithio ar lyfrau newydd ar
gyfer 2026:

Cenhadaeth y Cymry - cyfrol ar genhadon Cymreig
gan D Ben Rees. Dyma un cyfrol sy’n crynhoi cyfraniad
Cymru i faes cenhadol y byd, gan grynhoi cenhadon fema

o'r gwahanol enwadau mewn un cyfrol gryno. T

CymraEg

Cydymaith i'r Testament Newydd Cymraeg
gan John Tudno Williams - cyfrol sylweddol ac
ysgolheigaidd gan John Tudno Williams.

Lleisiau’r Fendith gan Gwen Emyr - cyfrol yn cynnig
bywgraffiadau o rai o wragedd amlwg ym mywyd ffydd
Cymru dros y 50 mlynedd olaf.

Gwen Emyr
e e ey
LLEISIAU’R

Beibl Deg Munud - project ar y cyd efo Pwyllgor

y Beibl Cymraeg Newydd, a fydd yn cyflwyno 66
pennod yn rhoi arweiniad 10 munud i bob llyfr yn'y
Beibl, mewn print, fel podlediad ac fel ffilmiau mp4.
Addasiad Cymraeg gan Huw Tegid Roberts.

Py

Croesi'r Ffin - cyfrol gan Prydwen Elfed Owens yn
trafod angau a gofal lliniarol a gofal bugeiliol y sawl
mewn galar.

Heb Os - cyfrol o bregethau ac emynau gan Desmond
Davies.

Merched rhyfeddol y Beibl - addasiad o Extraordinary i TYNAU'R *
Women of the Bible gan SPCK - cyfrol liwgar i blant. [

Hoff Emynau’r Cymry 2 - y tro yma Delyth Morgans ARGL
Phillips fydd yn holi 60 o bobl sy’n defnyddio emynau dysg;n\i/x:gg
yn eu bywydau bob dydd pa un yw ei hoff emyn nhw. e

Y Goeden Jesse - llyfr lliwgar gweithgaredd a chrefft
i blant yn cynnwys taith 25 diwrnod drwy gyfnod yr
adfent.

Coeden y Pasg - llyfr lliwgar gweithgaredd a chrefft
i blant yn cynnwys taith 40 diwrnod trwy gyfnody
grawys.

Arglwydd, dysg i mi weddio - cyfrol o ysgrifau yn De‘“°'iad?mﬂwﬁﬂ@3@3-
trafod agweddau gwahanol ar weddi. c"_'mdi'Gawc’m’"m""""sm

Beibl Lliw newydd i blant 7-11 oed - Mae Beibl

lliw newydd gan Tom Wright ar y gweill. Bydd hon

yn gyfrol goffa er cof am Elisabeth James, gan
ddefnyddio’r cyllid a ddaeth i law. Project ar y cyd efo
Ebeneser Caerdydd fydd hwn, gyda Ifan Roberts yn
gweinyddu.




Datblygiadau ar y gwefannau

Mae gwaith ar ein 5 gwefan yn parhau.
Dyma grynodeb o'r prif ddatblygiadau
newydd:

Gwaith ar wefan ysgolsul.com
Adrannau newydd:

Blynyddoedd cynnar, Bedydd, Derbyn a
Chonfformasiwn, Bywyd & Phwrpas, Comics
Beiblaidd, Lle plant ym mywyd yr eglwys

a cwrs hyfforddiant Theology X i weithwyr
plant.

Gwaith ar wefan cristnogaeth.cymru
Adrannau newydd:

Dwy-ieithrwydd a dysgwyr, lechyd a
hunan-les, Technoleg yn yr eglwys, Cyrsiau
cyflwyno ffydd, ffydd a gwleidyddiaeth a
phererindod.

Gwaith ar wefan gair.cymru:

Ychwanegu tua 300 o ffeiliau 0 adnoddau
i'w lawrlwytho.

Gwaith ar wefan gobaith.cymru:

40 can Gristnogol gyfoes wedi eu
hawdurdodi a'u hychwanegu i'r wefan,
ynghyd & mynegair beiblaidd a rhestr
emynau dwy-ieithog.

Gwaith ar Teledu Cristnogol Cymru:

Sianeli newydd gan gynnwys podlediadau
a caneuon cyfoes yn y Gymraeg. Rydym
hefyd yn parhau i rannu’n gyson ar ein
tudalennau ar y cyfryngau cymdeithasol.

Cyhoeddwyd ein bwletin blynyddol
CYSylltiad hefyd ym mis Hydref, fel
cylchgrawn Iliwgar 16 tudalen, ynghyd
a nifer o erthyglau yn Cenn@d, Y Tyst a
Cristion.

Digwyddiadau a gweithgareddau

Ymhlith y digwyddiadau y bu i ni bresenoli ein
hunain y mae:

Digwyddiad lansio elusen Gristnogol i blant 43:19
ym Mae Cinmel, o dan arweiniad Andy Hughes

Diwrnod gweddi 100 i Gymru yn Llanelwedd i
lansio 3 cyfrol newydd.

Undeb y Bedyddwyr yn Llundain - cyfle i osod
stondin adnoddau.

Undeb yr Annibynwyr yn nant Gwrtheyrn - cyfle i
osod stondin adnoddau.

Y Gymanfa Gyffredinol yn Llandudno - cyfle i osod
stondin adnoddau.

Y Corff Llywodraethol yr Eglwys yng Nghymru
yn Llandudno.

Eisteddfod yr Urdd ar barc Margam.

Y Sioe Fawr yn Llanelwedd - cyfle i gynnal stondin
adnoddau dros yr wythnos.

Eisteddfod Genedlaethol yn Wrecsam - cyfle i
redeg stondin adnoddau am yr 8 diwrnod. Cafwyd
cyfle i lansio 6 cyfrol newyd dyn ystod yr wythnos.

Cafwyd cyfle i gynnal noson adnoddau gwaith
plant mewn nifer o leoliadau hefyd ar hyd a lled
Cymru. Fel rhan o waith CMN (rhwydwaith gwaith
plant CTBI) lansiwyd 2 gwrs hyfforddiant, sef
Essential Children’s Ministry ac Essential Family
Ministry. Cwrs 10 modiwl yr un sydd ar gael ar
blatfform digidol TheologyX o dan nawdd Cliff
College.

Yn y gorffennol aed ati i gyfieithu ‘Caleidosgob’

a '‘Dal d'afal’, ond gan bod hwn yn gwrs ar lein

yn unig, gyda chostau datblygu sylweddol - tua
£70,000 - ni fydd yn bosib cael fersiwn Cymraeg

- ond gan bod y cwrs yn cael ei ddysgu dros y we
byddai modd cael grwp tiwtor Cymraeg ar ei gyfer.

Mynychwyd cynhadledd CMN yn Durham a hefyd
cyfarfod trefnu cynhadledd addysg Gristnogol
ECCE yn Zurich a Geneva.

Yn ystod 2025 cyflwynwyd 7 Medal Gee, ac fe'u
cyflwynwyd mewn 4 lleoliad gwahanol. Braf oedd
gweld capeli llawn ar gyfer anrhydeddu selogion

lleol.

Dewch i ddathiy
Pen-blwydd cyntaf
43:19 Cymru

Dydd .Sadwrn Chwefror 14eg 2026
yn Kinmel Bay Church

83 st Asaph Avenue, LLI8 SEY

Ymunwch é nij.
glywed straeon am yr hyn y mae buw
wedi bod yn ei Wneud,
edrych ymlf:en at yr hyn sydd i ddod nesaf,
el addoli gyda'n gilydd i
9 mwynhau pwdin g lluniaeth

RSVP i Rachel Hughes 43:19
N R 07766 089415 L n‘.II'U
rache!hughe54319@gmoil.cor'n AT

Os fyddwch yn mynd i Eisteddfod yr 2550 e
Urdd ym Margam (26-31 Mai) cofiwch -
alw ym mhabell CYTON /

Roots a chyhoeddi

Mae ein gwaith o gynnal deunydd addoli Roots yn parhau,
ac ar hyn o bryd mae cryn newidiadau yn yr arfaeth, gan
gynnwys gwefan newydd sbon a dylunwaith hollol newydd i

gynnwys y cylchgrawn print.

Bydd y wefan newydd yn cynnwys adnodd ‘Drag and Drop
session planner’, lle mae modd clicio ar elfennau gwahanol i

greu trefn gwasanaeth ar ffurf pdf.

Lansiwyd y cylchgronnau newydd ar gyfer mis Medi.

Mae nifer y tanysgrifwyr yn cadw’n gyson ac adborth
cwsmeriaid yn werthfawrogol iawn o'r adnoddau. Bydd

y gweddiau Cymraeg wythnosol, ynghyd a dewisiadau
emynau a 2 daflen waith wythnosol i blant yn parhau yn'y
Gymraeg. Mi fyddaf yn gweithredu fel Cadeirydd Roots o

2025 hyd ddiwedd 2026.

Cafwyd cyfle i fynychu Ffair Lyfrau Ryngwladol Llundain, a
braf oedd gweld y bwrlwm o fewn y diwydiant. Cafwyd sawl
cyfarfod adeiladol gyda nifer o gyhoeddwyr yno.

Bu i'r Pwllgor Gwaith gyfarfod ym mis Mawrth a Mehefin, a
cynhaliwyd ein cyfarfod blynyddol hefyd ym mis Mehefin, a

hynny eto i gyd ar Zoom.

Diolchiadau
Diolch am gefnogaeth y swyddogion ac

am y nawdd.

Diolch hefyd am y cydweithio hapus
rhyngom fel tim - Rhys Llwyd am ei
ddylunio a chynnal y gwefannau ac i Delyth :
am ofalu am Roots a gwefan Gobaith.

Mewn dyddiau heriol, diolchwn am bob
arwydd gobeithiol a welir ledled Cymru.
Diolch am bob arweinydd a gwirfoddolwr :
sy'n ymdrechu i gynnal gweithgarwch i
blant a’u teuluoedd.

Wrth gloi'r adroddiad hwn, hoffwn
bwysleisio unwaith eto ein hawydd fel
Cyngor i gefnogi sefydlu mentrau
newydd (neu ail-danio gwaith sy'n
dioddef), a'n parodrwydd | gyfarfod er
mwyn trafod opsiynau a'r hyn sy’n ymarferol :
a phosib o fewn ein cymunedau lleol.

& Rools Adivity sheet

Diolch am gefnogaeth swyddogion ac
- aelodau’r Cyngor hefyd i'r gwaith - yn
- ariannol ac yn ymarferol.

mddiriedolwyr at aith, ac i'r enwadau :
y yraty gwal | adet : Rydym yn ddiolchgar am gael cyfle i

. gydweithio a gwasanaethu y gwahanol
- enwadau sy'n ffurfio bwrdd rheoli'r Cyngor.

' Diolch i Mererid Mair am fod yn gefn i'r

: gwaith fel Cadeirydd, ac am bob cydweithio
: hapus hefyd rhwng Kathryn Morris a

: Rheinallt Thomas sy'n gofalu am y wedd

- ariannol.

: Yn ystod y flwyddyn bu i Dyfrig Rees

: ymddeol fel Ysgrifennydd Cyffredinol

: Undeb yr Annibynwyr, a braf oedd cael

: croesawu ei olynydd, Elinor Wyn Reynolds
- i ymuno fel ymddiriedolwr newydd i'r

: Cyngor ar ran UAC.

Gan ddiolch am bob cydweithrediad

. ac ymddiriedaeth, Aled Davies,

: Cyfarwyddwr.



